
ՀՀ կառավարության
աշխատակազմի ղեկավար`
պարոն Դավիթ Սարգսյանին

Հարգելի պարոն Սարգսյան,
Ի կատարումն ՀՀ վարչապետի սույն թվականի հուլիսի 4-ի թիվ 02/10.1/9491-12 հանձնարարականի 10-րդ կետի 1-ին ենթակետի` «Պետական ոչ առևտրային կազմակերպությունների մասին» ՀՀ օրենքում փոփոխություններ և լրացումներ կատարելու մասին» և «Բաժնետիրական ընկերությունների մասին» ՀՀ օրենքում լրացում կատարելու մասին», «Թանկարժեք մետաղների մասին» ՀՀ օրենքում լրացումներ և փոփոխություններ կատարելու մասին», «Բաժնետիրական ընկերությունների մասին» ՀՀ օրենքում լրացում կատարելու մասին» և «Արժեթղթերի շուկայի մասին» ՀՀ օրենքում լրացում կատարելու մասին» ՀՀ օրենքների նախագծերը ՀՀ Ազգային ժողովում 2-րդ ընթերցմամբ քննարկելու նպատակահարմարության մասին եզրակացություն ներկայացնելու վերաբերյալ, հայտնում ենք հետևյալը.

«Պետական ոչ առևտրային կազմակերպությունների մասին» ՀՀ օրենքում փոփոխություններ և լրացումներ կատարելու մասին» և «Բաժնետիրական ընկերությունների մասին» ՀՀ օրենքում լրացում կատարելու մասին» ՀՀ օրենքների նախագծեր
Հաշվի առնելով այս նախագծերի կարևորությունը և ներկայիս դրությամբ վերջիններիս առնչվող այլ փոփոխությունների ծավալը` անհրաժեշտ ենք համարում դրանց քննարկումը հետաձգել:

«Թանկարժեք մետաղների մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագիծ

ՀՀ կառավարության 2011 թվականի դեկտեմբերի 19-ի «ՀՀ կառավարության 2002 թվականի հուլիսի 11-ի N 1229-Ն որոշման մեջ լրացում կատարելու մասին» N 1765-Ն և «ՀՀ կառավարության 2008 թվականի մայիսի 15-ի N 503-Ն որոշման մեջ փոփոխություններ և լրացում կատարելու, 2006 թվականի դեկտեմբերի 14-ի N 1860-Ն որոշումն ուժը կորցրած ճանաչելու և ՀՀ ֆինանսների նախարարության աշխատակազմի մետաղափորձական վերահսկողության տեսչությունը լուծարելու մասին» N 1773-Ն որոշումների համաձայն` թանկարժեք մետաղների բնագավառում քաղաքականության մշակման և իրականացման գործառույթ հանվել է ՀՀ ֆինանսների նախարարության իրավասություններից և փոխանցվել ՀՀ էկոնոմիկայի նախարարությանը: 

Ներկայիս դրությամբ ՀՀ ֆինանսների նախարարության իրավասություններից դուրս է «Թանկարժեք մետաղների մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագիծը ՀՀ Ազգային ժողովում 2-րդ ընթերցմամբ քննարկելու նպատակահարմարության վերաբերյալ եզրակացություն տալը:

Անհրաժեշտ ենք համարում նշել, որ ըստ մեր ունեցած տեղեկությունների` շահագրգիռ կողմերի միջև արդեն իսկ ձեռք է բերվել համաձայնություն տվյալ օրենքի նախագիծը շրջանառությունից հանելու վերաբերյալ: 
«Բաժնետիրական ընկերությունների մասին» ՀՀ օրենքում լրացում կատարելու մասին» և «Արժեթղթերի շուկայի մասին» ՀՀ օրենքում լրացում կատարելու մասին» ՀՀ օրենքների նախագծեր
Օրենքների նախագծերի փաթեթը նպատակ ունի կարգավորել մասնագիտացված կազմակերպությունների կողմից ընկերության բաժնետերերի ռեեստրում ներառված տեղեկությունների թույլատրելի օգտագործման հետ կապված հարցերը: «Բաժնետիրական ընկերությունների մասին» ՀՀ օրենքի 51-րդ հոդվածը չի սահմանում ռեեստրում նշված տեղեկատվության օգտագործման հնարավոր դեպքերը, իսկ «Արժեթղթերի շուկայի մասին» ՀՀ օրենքի 98-րդ հոդվածը սահմանում է ծառայողական տեղեկության հասկացությունը և կարգավորում դրա հրապարակման հետ կապված հարցերը:  Նույն հոդվածի երկրորդ մասով սահմանվում են այն տեղեկությունները,  որոնք չեն համարվում ծառայողական և հետևաբար կարող են հրապարակվել: Սակայն, նշված մասում չի խոսվում ընկերությունների բաժնետերերի և/կամ բաժնեմասերի վերաբերյալ տեղեկության մասին, ինչը ենթադրում է, որ այն  հրապարակման ենթակա չէ և համարվում է ծառայողական տեղեկություն: Այդ տեղեկությունները կարող  են անհրաժեշտ լինել ինչպես ընկերության մյուս բաժնետերերին, այնպես էլ տվյալ ընկերությունում ներդրումներ կատարելու ցանկություն հայտնող շահագրգիռ երրորդ անձանց:

Միաժամանակ օրենքի նախագծով փորձ է արվում նշված տեղեկությունները բաց համարելու հետ մեկտեղ նաև պաշտպանել և արգելել բաժնետերերի անհատական տվյալներ պարունակող տեղեկությունների տարածումը:
Ելնելով վերոգրյալից` կարևորում ենք «Բաժնետիրական ընկերությունների մասին» ՀՀ օրենքում լրացում կատարելու մասին» և «Արժեթղթերի շուկայի մասին» ՀՀ օրենքում լրացում կատարելու մասին» ՀՀ օրենքների նախագծերի քննարկումը ՀՀ Ազգային ժողովում` 2-րդ ընթերցմամբ: 

Հարգանքով`

                                                                       Վաչե Գաբրիելյան
Կատ.` Ոչ ֆինանսական ոլորտի
           մեթոդաբանության բաժին
           հեռ.`    595-153

